ՀԻՄՆԱՎՈՐՈՒՄ

1.  Իրավական ակտի ընդունման անհրաժեշտությունը
«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի մշակման անհրաժեշտությունը բխում է Հայաստանի Հանրապետության  ենթաօրենսդրական ակտերը օրենքներին համապատասխանեցնելու, ինչպես  նաև Քաղաքաշինության, տեխնիկական և հրդեհային անվտանգության տեսչական մարմնի բնականոն աշխատանքն ապահովելու  անհրաժեշտությունից: 

2.Առկա խնդիրների առաջարկվող լուծումները
2020 թվականի հուլիսի 9-ին Ազգային ժողովի կողմից ընդունվել է «Հայաստանի Հանրապետության հողային օրենսգրքում  փոփոխություններ և լրացում կատարելու մասին» ՀՕ-365-Ն, «Քաղաքաշինության մասին» օրենքում փոփոխություններ և լրացում կատարելու մասին» ՀՕ-366-Ն, «Էներգետիկայի բնագավառում և էներգասպառման ոլորտում պետական տեխնիկական վերահսկողության մասին» օրենքում փոփոխություններ և լրացում կատարելու մասին» ՀՕ-372-Ն, «Տեխնիկական անվտանգության ապահովման պետական կարգավորման մասին» օրենքում  փոփոխություններ և լրացումներ կատարելու մասին» ՀՕ-373-Ն  օրենքները, որոնցով քաղաքաշինության, տեխնիկական և հրդեհային անվտանգության, տրանսպորտի, էներգետիկայի, գեոդեզիական և քարտեզագրական աշխատանքների և հողօգտագործման ոլորտների նկատմամբ վերահսկողությունը վերապահվել է Քաղաքաշինության, տեխնիկական և հրդեհային անվտանգության տեսչական մարմնին: Ըստ այդմ, անհրաժեշտություն է առաջացել փոփոխություններ կատարել ներկայումս գործող մի շարք ենթաօրենսդրական իրավական ակտերում,  մասնավորապես՝ սույն նախագծով ոչ թե սահմանվում են նոր լիազորություններ տեսչական մարմնի համար, այլ գործող օրենքներով արդեն իսկ սահմանված լիազորությունների իրականացումը վերապահվում է տեսչական մարմնին՝ որպես ներկայումս համապատասխան  ոլորտներում վերահսկողություն իրականացնող մարմնի:

3. Կարգավորման նպատակը և բնույթը
Նախագծի նպատակն է Քաղաքաշինության, տեխնիկական և հրդեհային անվտանգության տեսչական մարմնի գործունեությունը կարգավորող ենթաօրենսդրական իրավական ակտերը համապատասխանեցնել նույն տեսչական մարմնի գործունեությունը կարգավորող օրենսդրական ակտերին: 

4. Ակնկալվող արդյունքը
Նախագծի ընդունմամբ կհստակեցվի և կկանոնակարգվի  Հայաստանի Հանրապետության օրենսդրության մեջ առկա անհամապատասխանությունների գործընթացը և կապահովվի  տեսչական մարմնի բնականոն գործունեությունը: 

5. Իրավական ակտի նախագիծը մշակող պատասխանատու մարմինը
Նախագիծը մշակվել է Հայաստանի Հանրապետության վարչապետի աշխատակազմի տեսչական մարմինների աշխատանքների համակարգման գրասենյակի կողմից:

